La gasetta da scola

Da tgei persuna legesses vus bugen enzatgei ella gasetta?

· Fagei gruppas da dus ni da treis.
· Mintga gruppa enquera ina persuna dil vitg ni dalla vischnaunca, dalla quala ins savess scriver in artechel en ina gasetta pils scolars. Quei sa era esser in affon ni in tat etc. La persuna sto buc esser renomada.
· Dumandei la persuna sch’ella seigi promta e secunvegni cun ella sin in termin per far vossas damondas.
Per che vus sappies era veramein scriver in artechel, stueis vus far entginas ponderaziuns avon che visitar la persuna.
· Tgei lein nus saver dalla persuna?

· Tgeinin ei il tema principal da nies artechel?

· Tgei tetel ha nies artechel?

· Tgei suttetels lein nus dar?

Igl artechel da Carlina Deflorin saveis vus prender sco exempel. Mirei denton da buca far exact il medem.
Quels puncts dattan sustegn per saver far las dretgas damondas per l’intervesta cun quella persuna. Fagei ina gliesta cun damondas e controllei sche quellas damondas meinan tiel resultat giavischau.
Cura che las damondas ein formuladas, saveis vus far l’intervesta cun vossa persuna. Dumandei era ella schebein vus astgies far ina fotografia. Per far l’intervesta fuss ei il meglier, sche vus havesses in dictafon per registrar tut.
Suenter l’intervesta vegn il pensum il pli pretensius:

· Co formular las damondas e rispostas aschia ch’ei dat in text?

· Tgei citats lein nus metter ella gasetta (citats ston ins adina scriver exact sco quei ch’els ein vegni detgs ed en peis gaglina)?

· Tgei informaziuns s’audan tier tgei suttetel?

· Tgei san ins scriver sut la fotografia?
· Tgei structura ha igl artechel?

Dei il text al scolast per ch’el sappi curreger el.
Empruei silsuenter da far cul computer in artechel da gasetta.
Il meglier fuss ei, sche vus savesses luvrar cul program „Publisher“. Sche quei ei denton buca pusseivel, saveis era luvrar cun vies program da scriver.

Emblidei era buca dad aschuntar en vies artechel il datum e vies num.
Cura che mintga gruppa ei alla fin cun lur artechel san ins ligiar ensemen els tier ina pintga gasetta.
La gasetta saveis vus…
· salvar en classa.
· reparter a mintga classa en casa da scola.
· tarmetter allas persunas presentadas ella gasetta.
· parter ora a vos geniturs ni parents. (Forsa dat ei enzatgei pauc per la cassa da scola?)
